
1. HYSBYSIAD A CHWORWM
Gan fod cworwm yn bresennol, PENDERFYNWYD mai Piet Van Hove fyddai'n Cadeirio'r cyfarfod. Nid oedd unrhyw ymddiheuriadau.
0. Datganodd y Cadeirydd fod y cyfarfod ar agor, a chadarnhawyd bod hysbysiad o'r cyfarfod wedi'i roi i bob cyfarwyddwr.
NOD Y CYFARFOD
Dywedodd y Cadeirydd mai pwrpas y cyfarfod oedd ystyried ac, os tybir yn addas, cymeradwyo:
Cofnodion y cyfarfod diwethaf ar 17 Mehefin 2024;
Cofrestr Risgiau a Pholisi Rheoli Risg wedi'i ddiweddaru; 
Adolygiad Manwl: Derbynyddion Grantiau Risg Uchel Iawn a Risg Uchel ;
Gwybodaeth ar Berfformiad Prosiect; 
BUDDIANNAU CYFARWYDDWYR
Datganiad o fuddiannau  
Cadarnhaodd yr holl Gyfarwyddwyr a oedd yn bresennol nad oedd ganddynt unrhyw fuddiannau i’w datgelu yn y Cynigion nac unrhyw faterion eraill i’w trafod yn y cyfarfod yn unol ag adrannau 177 neu 182 o Ddeddf Cwmnïau 2006 (“Deddf 2006”) ac erthyglau cymdeithasu'r Cwmni. 
Cofnodion cyfarfod y Pwyllgor Archwilio, Risg a Sicrwydd Ddydd Llun 30 Medi 2024.
	Eitem ar yr agenda
	Pwnc

	Croeso a Chyflwyniadau (PVH)

Croesawodd PVH bawb i'r cyfarfod. Nid oedd unrhyw ymddiheuriadau. 

	Adolygu cofnodion y cyfarfod ar 17 Mehefin 2024 a'r cofnod gweithredoedd (PVH)

Cadarnhawyd bod cofnodion y cyfarfod ar 17 Mehefin 2024 (papur 1) yn gywir ac fe'u cymeradwywyd. 

Adolygwyd y log gweithredoedd, roedd y rhan fwyaf o weithredoedd wedi'u cwblhau a gellir eu cau, a gwnaed y diweddariadau a ganlyn i'r gweithrediadau sy'n weddill/parhaus yn y cyfarfod:

9 (G9): Adolygiad archwiliad mewnol: Cynghorodd LKD bod tîm Archwilio Mewnol Prifysgol Caerdydd wedi cadarnhau nad yw Taith wedi'i gynnwys yng nghynllun gwaith eleni, ond gobeithio y gall gael ei gynnwys yn rhaglen blwyddyn nesaf. Mae'r weithred hon felly'n barhaus.  

	Rheoli Risg (LKD)
Rhoddwyd nodyn eglurhaol i ARAC gyda diweddariad ar reoli risg (papur 2), y Gofrestr Risg (papur 2a) a'r Polisi Rheoli Risg (papur 2b).

Cofrestr Risgiau
Mae Prifysgol Caerdydd wedi diweddaru ei pholisi Rheoli Risg ac mae'r categorïau risg wedi'u newid. Mae'r matrics sgorio newydd wedi cynyddu nifer y categorïau risg o dri (isel, canolig, uchel) i bump (isel iawn, isel, canolig, uchel, sylweddol).

Ar hyn o bryd mae 18 o risgiau: mae 2 yn sylweddol, 8 yn uchel, 6 yn ganolig, 2 yn isel ac nid oes risgiau isel iawn. 

Ar hyn o bryd mae 2 risg sylweddol sy'n ymwneud ag adnoddau TG. Mae Taith yn recriwtio ar gyfer Swyddog TG ac yn ystyried capasiti mewnol o fewn y tîm os bydd y recriwtio'n aflwyddiannus. Mae Taith wedi dysgu gan yr adnoddau TG ac wedi ail-lunio ei ofynion fel bod y rhain yn fwy realistig a chyflawnadwy. Mae'r risgiau hyn wedi'u fflagio'n sylweddol gan fod cymorth TG yn ganolog i waith Taith. 
R0019: Perthynas â Phrifysgol Caerdydd (CLG/Unig aelod y cwmni): Mae angen adnewyddu'r Cytundeb Lefel Gwasanaeth â'r Brifysgol ychydig. Dylai hyn adlewyrchu'n gliriach y byddai gan Taith barodrwydd isel i dderbyn risg fel rhan o'r adran risgiau gorwariant. LKD i drafod newid geiriad arfaethedig y CLG â PVH ar wahân. Bydd hyn yn cael ei godi â Bwrdd ILEP Ltd.





Polisi Rheoli Risg wedi'i Ddiweddaru 
Mae LKD wedi diweddaru'r polisi, ac mae olrhain newidiadau'n amlygu'r newidiadau. Amlygodd LKD fod yna bellach dau dab newydd yn y gofrestr risgiau sy'n cynnwys parodrwydd Prifysgol Caerdydd i dderbyn risg i ARAC gyfeirio ato a thab sy'n cynnwys y datganiad gan Lywodraeth Cymru. 

Cymeradwyodd ARAC y newidiadau i'r polisi fel y'u cyflwynwyd. 

	Adolygiad Manwl: Derbynyddion Grantiau Risg Uchel Iawn a Risg Uchel (EM a HG) 
Darparwyd y papurau canlynol ar gyfer yr eitem hon: nodyn eglurhaol Adolygiad Manwl ARAC (Papur 3), Dangosfwrdd Perfformiad Risg Uchel Iawn a Risg Uchel (Papur 3a) a Gweithdrefn Weithredu Safonol – Fframwaith Perfformiad Derbynyddion Grantiau (Papur 3b.)

Dyma'r adolygiad manwl cyntaf o fewn cynllun gwaith ARAC. Amlygodd EM fod y wybodaeth ond yn cynnwys prosiectau Llwybr 1.

Defnyddiwyd y Dangosfwrdd Perfformiad Derbynyddion Grantiau fel yr offeryn i gynnal yr adolygiad hwn. Caiff y fframwaith ei adolygu’n fisol gan y tîm i fonitro perfformiad pob prosiect ac mae’n cynnwys statws risg misol. Gall y sgôr risg newid o fis i fis ac amlygodd EM fod nifer o adroddiadau interim a therfynol prosiect yn ddyledus dros y mis nesaf a fydd yn cael effaith ar y sgoriau hyn. 

Er mwyn sicrhau’r effaith gadarnhaol fwyaf posibl o’r rhaglen, mae Taith yn gweithio gyda sefydliadau fel Derbynyddion Grantiau sydd ar y dechrau braidd yn beryglus o ran perfformiad, er enghraifft, sefydliadau nad oes ganddynt unrhyw brofiad gyda phrosiectau symudedd. Y Dangosfwrdd Perfformiad Derbynnydd Grantiau yw'r offeryn deinamig i ddogfennu'r camau gweithredu i liniaru'r risgiau hyn a'u gostwng i lefel dderbyniol.

Roedd International Links Global (ILG) wedi'i ddosbarthu'n flaenorol fel risg uchel iawn ond maen nhw wedi'u symud i lawr i risg ganolig oherwydd bod Taith wedi trafod hyn gyda nhw. Mae eu hadrodd cyfranogwr bellach yn gyfredol ac yn cyd-fynd â'u rhagolwg diwygiedig.



Risg Uchel Iawn
1. YGG Aberdâr: Derbyniwyd hysbysiad ffurfiol y byddant yn tynnu'u prosiect yn ôl ar 16 Medi 2024.
2. Ysgol Uwchradd Cyfarthfa: dim gwariant a dim adrodd cyfranogwr.

Risg Uchel 
1. Coleg Ceredigion: Wedi symud i lawr 1 pwynt, derbyniwyd adroddiad y bydd gorwariant yn eu prosiect Ll1 2023. 
2. Coleg Cambria: Dim newid ers y mis blaenorol, bydd adolygiad terfynol Ll1 2022 yn cael ei adolygu wrth ei dderbyn ym mis Hydref. Ni fydd taliad pellach yn cael ei wneud nes bod Taith yn fodlon â'r adroddiad terfynol. 
3. Prifysgol Wrecsam Glyndŵr: Dim newid ac mae Taith wedi derbyn diweddariad nad ydynt yn hyderus y byddant yn gwario'r grant ar gyfer eu dau brosiect, bydd hyn yn cael ei ddiweddaru ym mis Hydref.
4. Prifysgol Abertawe (AU ac Ymchwil): Y ddau wedi newid gan 3 phwynt, anghysondebau wedi'u codi, ac mae'r adroddiad blynyddol yn ddyledus heddiw. Maen nhw'n hyderus y byddant yn gwario'r cyllid presennol. 
5. Ysgol Gynradd Julian Sant: I lawr 1 pwynt, mae cynlluniau ar waith i'w symudeddau ddigwydd, mae ganddynt broblemau o ran fisâu ac maent wedi gofyn am estyniad tan ddiwedd mis Rhagfyr sydd wedi'i gymeradwyo. 
6. The SAFE Foundation: Wedi cynyddu gan 3 phwynt, eto wedi gofyn am estyniad tan ddiwedd mis Tachwedd. Nid yw'r adrodd cyfranogwr wedi'i ddiweddaru ac mae Taith wedi gofyn am ddiweddariad ar y statws a'r gweithgareddau symudedd grŵp sy'n digwydd.

Mae nifer o adroddiadau prosiectau terfynol yn ddyledus y mis hwn, a bydd hyn yn effeithio ar y lefelau risg hyn, a gofynnwyd i ARAC nodi'r oedi gyda'r adrodd hwn. 

Roedd PVH yn fodlon bod y dangosfwrdd yn adlewyrchu'r lliniaru, bod ganddo'r holl fanylion angenrheidiol a'i fod yn offeryn defnyddiol iawn. 

Gofynnodd DX am y symiau wrth ochr dau brosiect Prifysgol Abertawe gan fod y ddau yr un fath. Cadarnhaodd HG yn y cyfarfod mae dyfarniad grant Ymchwil Prifysgol Abertawe yw £497,158. Bydd HG yn cywiro'r dangosfwrdd fel ei fod yn dangos y gwerth cywir a bydd y papur hwn yn cael ei ail-ddosbarthu i'r grŵp. 

Gofynnodd DX sut mae Taith yn gofyn am yr arian yn ôl pan fydd angen gwneud hyn? Dywedodd HG fod gan Taith broses adfer ar waith. 

Cododd DX y byddai'n fodlon uwchgyfeirio'r risgiau hyn i Brif Swyddogion Ariannol Prifysgol Abertawe a Phrifysgol Wrecsam drwy Grŵp Cyfarwyddwyr Cyllid Addysg Uwch Cymru. Bydd HG yn rhoi'r wybodaeth berthnasol i DX.  

	Gwybodaeth am Berfformiad Prosiect (HG) 
Rhoddwyd y dangosfwrdd Gwybodaeth Portffolio Llwybr (papur 4) i ARAC gyda diweddariad llawn ar brosiectau Ll1. Mae hwn er gwybodaeth yn unig.  

Amlygodd HG nad yw prosiectau Ll1 2024 wedi'u cynnwys yn y dangosfwrdd hwn eto ac amlygodd ei fod yn dangos sgôr cyfartalog fesul sefydliad sy'n Derbyn Grant.

	Cymru Fyd-eang (EM) 
Rhoddodd EM ddiweddariad ar lafar ar gynllun Cymru Fyd-eang III.

Mae'r cynllun i fod i ddod i ben blwyddyn yn gynharach ar 31 Gorffennaf 2025. Mae Taith wedi gwneud sylwadau ar fersiwn dau o'u cynllun gweithredu ar gyfer pedwar mis diwethaf eu gweithgareddau ac maent yn aros am ymateb. 

Mae Taith yn aros am ddrafft o gynllun ymadael ar reoli cau'r cynllun erbyn 31 Gorffennaf 2025. 

Mae tystiolaeth o dargedau a grëwyd gan y partneriaethau wedi cael ei derbyn ac mae Taith wedi rhoi eu hadborth ar y rhain.

Mae Taith yn gweithio ar gynllun archwilio Cymru Fyd-eang III a fydd yn cael ei gyflwyno o fis Ionawr 2025 ymlaen a fydd yn cynnwys gwiriadau sampl ar ystod o weithgareddau. 

Bydd Taith yn rheoli gwerthusiad terfynol y cynllun ac mae wedi cwblhau manyleb y tendr. Bydd hyn yn cael ei anfon at Brifysgolion Cymru i gael eu cytundeb. Taliad y chwarter diwethaf o £342,602.54 a wnaed ar 25 Medi 2025.

Darperir adroddiadau mwy manwl mewn cyfarfodydd ARAC yn y dyfodol. 

Gofynnodd PVH sut mae Taith yn rheoli'r risg hon? Amlygodd EM fod manylion ar hyn yn y gofrestr risgiau. Er bod y risg wedi gostwng mae pryderon yn parhau nes bod Taith yn derbyn copi o'r Cynllun Ymadael. Ychwanegodd HG mai un o'r prif bryderon yw bod y cynllun yn cyflwyno dadansoddiad o'r gyllideb gan ddefnyddio'r holl gyllideb ddangosol o £443k yn hytrach na chyflwyno cyllideb sy'n seiliedig ar yr hyn sydd ei angen. Mae Gweithrediaeth Rhaglen Taith wedi rhagweld gwariant o £350k (yn seiliedig ar ostyngiad mewn gweithgarwch a nifer y staff) ar gyfer y cyfnod hwn gydag arbedion o £1.3m eisoes wedi'u cynnwys yn rhaglen ehangach Taith ar gyfer blwyddyn ariannol 1 Llywodraeth Cymru Ebrill 2025 – 31 Mawrth 2026. Mae'r pryder hwn wedi cael ei amlygu yn sylwadau Taith iddynt ar fersiwn 2 o'r cynllun gweithredol. 


	6.

6.1


6.2

          6.3


6.4



          6.5



6.6



	Crynodeb o weithredoedd

G1 – Cofrestr Risgiau R0019: LKD i drafod geiriad y Cytundeb Lefel Gwasanaeth ar wahân gyda PVH a diweddaru'r diffiniad risg.  

G2 – Cofrestr Risgiau R0019: Bydd y risg hon yn cael ei chodi ar agenda Bwrdd ILEP Ltd.
G3 – Polisi Rheoli Risg: LKD i dderbyn yr olrhain newidiadau a gorffen y Polisi Rheoli Risg wedi'i ddiweddaru.

G4 – Dangosfwrdd Perfformiad Grantiau: HG i wirio'r symiau yn erbyn prosiectau Prifysgol Abertawe a diweddaru. Bydd y papur a'r dangosfwrdd yn cael eu hail-ddosbarthu i'r Bwrdd. 

G5 – Dangosfwrdd Perfformiad Grantiau HG i ddarparu'r wybodaeth angenrheidiol i DX fel y gellir uwchgyfeirio risgiau Prifysgolion Abertawe a Wrecsam i Brif Swyddogion Ariannol y prifysgolion drwy grŵp Grŵp Cyfarwyddwyr Cyllid Addysg Uwch Cymru.

G6 – Newid cyfeiriad cofrestredig Bydd HG yn codi'r newid i gyfeiriad cofrestredig Taith gyda Bwrdd ILEP Ltd a bydd yr holl ddogfennau'n cael eu diweddaru a Tŷ'r Cwmnïau'n cael gwybod.

	Unrhyw Fater Arall

Cyfeiriad cofrestredig Taith: Tŷ Mckenzie yw hyn ar hyn o bryd sy'n cael ei gau erbyn diwedd y flwyddyn. Mae tîm llywodraethu Prifysgol Caerdydd wedi cynghori defnyddio prif adeilad Prifysgol Caerdydd. Bydd hyn yn cael ei godi gyda Bwrdd ILEP Ltd a bydd yr holl ddogfennau'n cael eu diweddaru a Tŷ'r Cwmnïau'n cael gwybod. 

	Dyddiad y cyfarfod nesaf

Mae dyddiad y cyfarfod nesaf yn 2025 i'w gadarnhau.




DOGFENNAU SYDD WEDI'U CYFLWYNO

	Cofnodion y cyfarfod ar 17 Mehefin 2024

Cofnod gweithredoedd

	Adolygiad Manwl ARAC

Dangosfwrdd Perfformiad Risg Uchel Iawn ac Uchel

Gweithdrefn Weithredu Safonol (SOP) - Fframwaith Perfformiad Derbynyddion Grantiau

	Gwybodaeth Portffolio Llwybr




CYMERADWYO CYNIGION A DOGFENNAU ATEGOL
Ar ôl ystyriaeth briodol a gofalus, a gan gofio dyletswydd statudol y Cyfarwyddwyr i hyrwyddo llwyddiant y cwmni fel y nodir yn Neddf 2006, PENDERFYNWYD:
Bod y Cynigion a'r dogfennau a gyflwynwyd yn cael eu gwneud yn ddidwyll a'u bod er lles gorau'r Cwmni;
FFEILIO 
Cyfarwyddwyd yr Ysgrifennydd i ffeilio’r canlynol gyda’r Cofrestrydd Cwmnïau:
Ni chyfarwyddwyd unrhyw ffeilio.
DIWEDD Y CYFARFOD
Gan nad oedd unrhyw fusnes arall, daeth y cyfarfod i ben.


.............................................
CADEIRYDD Y CYFARFOD
